
У асноые новых падыходаў да рэалізацыі мэт сучаснай непрарыўнай адукацыі ляжыць імкненне, устаноўка на неабходнасць развіцця асобы, якая не толькі выкарыстоўвае культурныя каштоўнасці, але і пастаянна іх развівае. У даннай сітуацыі асабліва востра паўстае пытанне аб неабходнасці захавання і развіцця адоранай асобы. На працягу многіх гадоў школьная адукацыя арыентавалася, у асноўным, на сярэдняга вучня. Асблівая ўвага надавалася навучанню слабапаспяваючых вучняў, пошуку шляхоў пераадолення непаспяховасці. Недастаткова вывучаліся асаблівасці саматворчасці найбольш здольных і адораных школьнікаў.


Адоранасць – сістэмная якасць псіхікі, якая развіваецца на працягу жыцця і вызначае магчымасці дасягнення чалавекам больш высокіх вынікаў у адным ці некалькіх відах дзейнасці ў параўнанні з другімі людзьмі.


Вядомыя спецыялісты ў галіне навучання адораных дзяцей у структуру адоранасці ўключаюць наступныя кампаненты:

1. Здольнасці вышэй сярэдняга ўзроўню ці талент. Развітыя інтэлектуальныя здольнасці з’яўляюцца неабходнай умовай для высокіх дасягненняў.

2. Захопленасць задачай, што прадугледжвае настойлівасць, стараннасць, валявыя намаганні.
3. Крэатыўнасць, якая разумеецца як своеасаблівасць паводзін асобы і выражаецца ў незвычайных і новых падыходах да рашэння праблем, у прагназаванні арыгінальных вынікаў.

Адоранасць, такім чынам, выступае як рэзультат узаемадзеяння ўсіх трох складаемых і абумоўлена адноснай роляю кожнага з іх.

Навукоўцы вызначаюць значымасць і такога фактара ў развіцці адоранасці як сацыяльнае асяроддзе (сям’я, школа, равеснікі). Таксама ў структуру адоранасці ўключаюць і агульныя здольнасці, спецыяльныя здольнасці, матывацыйна-асобасныя фактары.

У свеце сучасных уяўленняў адоранасць прызнаецца складанай, шматграннай з’явай, якая ўключае як інтэлектуальныя і творчыя здольнасці, так і матывацыйна-асобасныя і сацыяльныя.

Важнейшым складаемым адоранасці з’яўляюцца агульныя разумовыя, ці інтэлектуальныя здольнасці, якія састаўляюць аснову, базіс адоранасці, пагэтаму іх часам вызначаюць як “генеральны фактар адоранасці”.

У айчыннай і зарубежнай псіхалогіі існуюць розныя падыходы ў азначэнні паняцця “інтэлект”, для кожнага з якіх характэрна пэўная канцэптуальная лінія ў трактоўцы прыроды інтэлекту: інтэлект як спосаб адаптацыі да асяроддзя, інтэлект як прадукт мэтанакіраванага навучання, інтэлект як сістэма рознаўзроўневых пазнавальных працэсаў, інтэлект як фактар самарэгуляцыі псіхічнай актыўнасці і г. д. .

Высокі ўзровень інтэлектуальнага развіцця дазваляе чалавеку дасягнуць поспеху, праявіць сябе ў многіх накірунках. Аднак для высокіх дасягненняў развітых інтэлектуальных здольнасцей недастаткова.

Істотным кампанентам адоранасці выступае крэатыўнасць – агульная здольнасць да творчасці, якая характарызуе асобу ў цэлым і праяўляецца ў розных сферах актыўнасці. Розныя даследчыкі робяць акцэнт на розных складаемых крэатыўнасці, вылучаючы або адну, цэнтральную, або выстройваючы складаную сістэму звязаных паміж сабой працэсаў.

Значная частка праяўленняў крэатыўнасці адносіцца да асаблівасцей мыслення. Вылучаюць два віды мыслення: канвергентнае і дывергентнае. Канвергентнае мысленне (лагічнае, лінейнае) – гэта паслядоўны працэс, накіраваны на пошук адзінага правільнага рэзультата. Дывергентнае мысленне (цэласнае, інтуітыўнае) – працэс, які ідзе ў розных накірунках, адступае ад лагічнай паслядоўнасці і прыводзіць да нечаканых вынікаў і рэзультатаў, да некалькіх альтэрнатыўных рашэнняў.

На аснове даследаванняў былі выдзелены два віды адоранасці – інтэлектуальная і творчая. Першая ўключае ў сябе імкненне да засваення, накаплення, сістэматызацыі ведаў, бліскучага іх прымянення, другая праяўляецца ў прадуцыраванні арыгінальных ідэй, пошуку нестандартных рашэнняў прабленных сітуацый. 
Згодна даследаванняў вучоных і псіхолагаў, творчасць лічыцца ўніверсальнай функцыяў кожнага чалавека. Але ў працэсе развіцця асоба паступова можа страчваць гэтую якасць. Актуальнай становіцца неабходнасць пошуку сродкаў, якія дазваляюць развіваць крэатыўнасць – здольнасць, якой, няхай у рознай ступені, валодае кожны.

Для развіцця інтэлектуальных і творчых здольнасцей у вучняў сярэдніх класаў можна выкарыстоўваць наступныя практыванні.

Старая казка з новым персанажам

У наш час многія старыя казкі набываюць новае жыццё. Іх пераказваюць, экранізуюць, макісмальна набліжаючы да сучаснай эпохі. Часам у старыя казкі ўводзяць новыя персанажы. Паспрабуйце па-новаму расказаць некаторыя казкі Ш. Перро. Пры гэтым абавязкова ў казцы павінен прысутнічаць і дзейнічаць новы персанаж:

- у казцы “Чырвоны капялюшык” – светлафор;

- у казцы “Кот ў ботах” – мікрахвалевая печ;

- у казцы “Сіряя барада” – радыёпрыёмнік.

Аўтабіяграфія

Калі чалавек ўладкоўваецца на працу, ён, як правіла, піша аўтабіяграфію. У аўтабіяграфіі паведамляе, дзе і калі нарадзіўся, хто яго бацькі, якую школу закончыў, мае сярэднюю ці вышэйшую спецыяльную адукацыю, дзе і ў якасці каго працаваў, у якіх войсках і кім служыў, ці мае ўзнагароды. Уявіце, што на працу вырашылі ўладкавацца некаторыя казачныя персанажы. Паспрабуйце напісаць аўтабіяграфію…

· Бабе Язе;

· Карлсану;

· Снежнай каралеве;

· Барону Мюнхаўзену.

Апавяданне па першаму і апошняму радку

Раней пісьменнікі стваралі свае апавяданні і раманы, карыстаючыся гусіным пяром. Потым на змену пяру прыйшлі ручка і друкавальная машынка. Сёння галоўнай прыладай працы літаратара стаў камп’ютэр. Але ў камп’ютэра ёсць адзін істотны недахоп: калі пры працы з ім дапушчана памылка, ён можа сцерці з памяці ўвесь тэкст. Так здарылася з адным пісьменнікам. Ён набраў на дыскету тры апавяданні, а потым высветлілася, што ад кожнага апавядання ў памяці камп’ютэра засталіся толькі першы і апошні радкі. Дапамажыце пісьменніку ўзнавіць тэкст, прыдумайце тое, што было паміж першым і апошнім радком.
· Снег рыпеў пад нагамі … Масла шыпела на патэльні.

· Дзяцел высунуў галаву з дупла … У бухту заходзіў эсмінец.

· Касцёр даўно затух … Тэрасу пафарбавалі ў зялёны колер.

